
ᑐᓂᕐᕈᑎᒃᓴᐃᑦ  ᓄᓇᕗᒻᒥ  ᐆᒪᔪᓕᕆᔨᕐᔪᐊᑦ  ᑲᑎᒪᔨᖏᓐᓄᑦ 

 

ᖃᐅᔨᒪᔭᐅᑎᑦᑎᓂᖅ:  X             ᐃᓱᒪᓕᐅᕈᑕᐅᔭᕆᐊᓕᒃ:     

ᐃᓱᒪᓘᑕᐅᔪᖅ:  ᓴᐳᓐᓂᐊᖅᑕᐅᓯᒪᔭᕆᐊᖃᕐᓂᖏᑦ  ᐱᒻᒪᕆᐅᓂᖏᑦ  ᓇᔪᖅᑕᐅᕙᒃᑐᑦ  ᐱᑕᖃᕐᕕᐅᕙᓐᓂᖏᑦ  

ᓇᐅᔭᕚᑦ  (ᖃᓪᓗᓈᑎᑐᑦ  ᓛᑎᓐᑎᑐᑦ  ᑕᐃᔭᐅᔪᖅ  Pagophila  eburnea)  ᓄᓇᕗᒻᒥ 

 

ᖃᓄᖅ  ᐱᒋᐊᖓᓚᐅᖅᓯᒪᖕᒪᖓᑦ 

 

ᓇᐅᔭᕚᑦ  ᑕᕆᐅᕐᒥᓲᓂᒃ  ᑎᖕᒥᕙᒃᑐᑑᕗᑦ  ᐅᑭᐅᖅᑕᖅᑐᒥ  ᐃᓕᔭᐅᓯᒪᔪᑦ  ᓄᖑᓕᒑᓕᖅᑐᓄᑦ  ᒪᓕᒐᐃᑦ  

ᐃᓗᓕᖏᓐᓂ  1-ᖓᓂᑦᑐᓂᒃ  ᐆᒪᔪᐃᑦ  ᐱᕈᖅᑐᓪᓗᓐᓃᑦ  ᐱᑕᖃᕈᓃᓕᕐᓂᖏᓐᓄᑦ  ᒪᓕᒐᐃᑦ  

(ᓯᐊᔭᐅᓂᕋᖅᑕᐅᕙᒃᑐᓂ  ᒪᓕᒐᕐᓂ)  2009-ᒥ.   

   

ᑕᒪᒃᑯᐊ  ᓇᐅᔮᕚᑦ  ᕿᑎᐊᓃᑦᑐᓂᒃ  ᐊᖏᓂᖃᖅᐸᒃᑐᑦ,  ᖃᐅᓪᓗᖅᑑᓪᓗᑎᒃ,    ᐃᕙᕙᒃᑐᑦ  

ᒪᓂᖃᖃᑦᑕᖅᑐᓪᓗ  ᖁᑦᑎᒃᑐᕐᒥᐅᓂ  ᓄᓇᕗᒻᒥ  ᐊᒻᒪᓗ  ᓅᓯᒪᓲᖑᓪᓗᑎᒃ  ᑕᐅᕗᖓ  ᕿᑭᖅᑖᓘᑉ  

ᐃᑭᕋᖓᓴᓂ  ᐅᑭᐅᒃᑯᑦ.  ᐱᑕᖃᕐᓂᖏᑦ  ᑖᒃᑯᐊ  ᓄᓇᕗᒻᒥ  ᐊᒥᓲᔪᓐᓃᖅᓯᒪᔪᑦ  ᐅᖓᑕᓃᒃ  70%  

ᐳᓴᓐᑎᓂᒃ  ᑕᐃᒪᖓᑦ  1980-ᖏᓐᓂᒃ,  ᓇᓗᓇᐃᖅᑕᐅᒋᐊᓪᓚᓚᐅᖅᑐᓂᒃ  ᓄᓇᓕᖕᓂ  ᐊᕙᑎᒥᓂᒃ  

ᖃᐅᔨᒪᔭᐅᔪᓂᒃ  ᐊᒻᒪᓗ  ᖃᐅᔨᓴᖅᑕᐅᓚᐅᖅᑐᓂᒃ  ᐱᓕᕆᐊᖑᓯᒪᔪᓂᑦ.  ᓇᐅᔭᕚᑦᑕᐅᖅ  ᒪᓐᓂᖃᓲᖑᖕᒥᔪᑦ  

ᐊᑯᑭᑦᑐᕐᒥᐅᑕᓂ,  ᓄᐊᕖᒥ  ᐊᒻᒪᓗ  ᐅᓚᓯᐊᒥ,  ᐊᒥᓲᔪᓐᓃᖅᓯᒪᒐᓗᐊᕆᓪᓗᑎᒃ  ᑕᐅᕙᓂ,  

ᐊᒥᓲᔪᓐᓃᖅᓯᒪᑎᒋᖏᓚᑦ  ᑲᓇᑕᒥᐅᑎᑐᑦ.   

 

ᑐᓂᓯᓯᒪᓚᐅᕋᑦᑕ  ᐱᒋᐊᖅᑎᑕᐅᔪᒪᔪᓂᒃ  ᐊᒥᓱᕈᖅᓰᓂᕐᒧᑦ  ᖃᓄᐃᓕᐅᕈᑎᒃᓴᓂᒃ  ᓄᓇᕗᒻᒥ  

ᐆᒪᔪᓕᕆᔨᕐᔪᐊᒃᑯᑦ  ᑲᑎᒪᓂᖏᓐᓄᑦ  ᐃᓱᒪᓕᐅᕈᑕᐅᖁᓪᓗᒋᑦ  ᑲᑎᒪᓂᖓᓐᓂ  ᐊᒃᑐᐱᕆ  17-21,  2011-ᒥ.  

ᕿᒥᕐᕈᐊᖅᑕᐅᑦᑎᐊᓚᐅᖅᓱᑎᒃ  ᖃᐅᔨᒪᔾᔪᑎᒃᓴᐃᑦ  ᐅᓂᒃᑲᖅᑕᐅᓚᐅᖅᑐᑦ  ᑲᑎᒪᓂᖏᓐᓂᒃ,  ᓄᓇᕗᒻᒥ  

ᐊᕙᑎᓕᕆᔨᒃᑯᑦ  ᑭᖑᓪᓕᖅᐹᕆᔭᒥᓂᒃ  ᐃᓱᒪᓕᐅᓕᓚᐅᖅᑐᑦ  ᐊᖏᖅᑕᐅᖁᓪᓗᒋᑦ  

ᐊᒥᓱᕆᐊᖅᓯᐊᕆᔭᐅᖁᓪᓗᒋᑦ  ᖃᓄᐃᓕᐅᕈᑎᒃᓴᖏᑦ  ᓇᐅᔭᕚᕐᓄᑦ,  ᐊᒻᒪᓗ  ᐊᖏᖅᑕᐅᖁᓪᓗᒋᑦ  

ᐱᑕᖃᕆᐊᖃᒻᒪᕆᖕᓂᖏᑦ  ᓇᔪᖅᑕᐅᕙᒃᑐᑦ  ᐱᑕᕐᑲᕐᕕᐅᕙᒃᑐᑦ  ᓄᓇᐃᑦ  ᐃᓂᖏᖕᑦ  ᐅᓪᓗᒥᒧᑦ  ᑎᑭᓪᓗᖑ,  

ᐃᓗᐊᓃᑦᑐᑦ  ᑎᑎᖃᐃᑦ  ᐃᓚᒃᑲᓐᓂᖏᓐᓂ  A-ᒥ  ᐊᒥᓱᕈᖅᓯᐊᕆᔭᐅᓂᖏᓐᓄᑦ  ᖃᓄᐃᓕᐅᕈᑎᒃᓴᓂᒃ.  

ᐊᒥᓱᕈᖅᓯᐊᕆᔭᐅᔪᒪᓂᕐᒧᑦ  ᖃᓄᐃᓕᐅᕈᑎᒃᓴᐃᑦ  ᓇᐅᔭᕚᕐᒥ  ᑭᖑᓪᓕᖅᐹᖏᓐᓃᓕᖅᑐᑦ  

ᓴᓇᔭᐅᕙᓪᓕᐊᓂᖏᓐᓂ,  ᓴᕿᑎᑕᐅᔪᓐᓇᕐᓯᓚᐅᖏᓐᓂᖏᓐᓂ  ᐆᒪᔪᐃᑦ  ᐊᒥᓲᖏᓗᐊᓕᕐᓂᖏᓐᓄᑦ  

ᑎᑎᖃᖁᑎᖃᕐᕕᐅᔪᓂ  ᐃᓄᓕᒫᖅᓯᐅᑎᓂᒃ.   

 

ᐱᒻᒪᕆᐅᓂᖏᑦ  ᓄᓇᐃᑦ  ᓇᔪᖅᐸᒃᑕᖏᑦ  ᓇᐅᔭᕚᑦ 

 

ᐱᒻᒪᕆᐅᓂᕋᖅᑕᐅᕗᑦ  ᓇᔪᖅᑕᐅᕙᒃᑐᑦ  ᐆᒪᔪᕐᓄᑦ  ᐱᑕᖃᕐᕕᐅᕙᒃᑐᓪᓗᓐᓃᑦ  ᐱᕈᖅᑐᑦ,  

ᑐᑭᓕᐅᖅᑕᐅᓯᒪᓂᖏᑦ  ᒪᓕᒃᓱᒋᑦ  ᐆᒪᔪᐃᑦ  ᐅᓗᕆᐊᓇᖅᑐᒦᓕᕐᓂᖏᓐᓄᑦ  ᐊᒥᓲᖏᓗᐊᓕᕐᓂᕐᒧᑦ  ᒪᓕᒐᕐᓂ  

(ᐃᓗᓕᖓᑕ  ᐃᓚᖓᓂ  ᐊᑖᓂ  2(1))-ᒥ  ᐃᒪᒃ,  ᓇᔪᖅᑕᐅᕙᒃᑐᑦ  ᐱᑕᖃᕆᐊᓖᑦ  ᐆᒪᔪᓐᓇᕐᓂᖏᓐᓄᑦ  

ᐅᕝᕙᓗᓐᓃᑦ  ᐊᒥᓱᕈᕐᕕᐅᔪᓐᓇᕐᓂᖏᓐᓂᒃ  ᐆᒪᔪᕐᓄᑦ,  ᓇᓗᓇᐃᖅᑕᐅᓯᒪᔪᓂᒃ  ᐊᒥᓲᖏᓗᐊᓕᕐᓂᖏᓐᓂᒃ  

ᐆᒪᔪᐃᓪᓗᓐᓃᑦ  ᐱᕈᖅᑐᓪᓗᓐᓃᑦ,  ᐊᒥᓱᕈᖅᓯᐊᕆᔭᐅᓂᖏᓐᓄᑦ  ᐅᕝᕙᓗᓐᓃᑦ  ᖃᓄᐃᓕᐅᕈᑎᒃᓴᐅᓂᐊᓕᖅᑐᓄᑦ  

ᐸᕐᓇᐅᑎᓂᒃ  ᐱᓪᓗᒋᑦ  ᑕᐃᒃᑯᖓ.”   

 

ᐃᓗᓕᖏᑦ  58-ᖓᓂᑦᑐᑦ  ᒪᓕᒐᕐᓂᒃ  ᐅᖃᖅᓯᒪᕗᑦ  ᐃᒫᒃ:   

 

(1) ᒪᓕᒃᑕᐅᓪᓗᑎᒃ  ᑖᒃᑯᐊ  ᑎᑎᕋᖅᓯᒪᓂᖏᑦ,  ᑭᓇᑐᐃᓐᓇᖅ  ᓱᕈᖅᑎᕆᓂᐊᖏᓚᖅ  

ᓇᐅᒃᑯᑐᐃᓐᓴᑦᑎᐊᖅ  ᐱᒻᒪᕆᐅᓂᖏᓐᓂᒃ  ᓇᔪᖅᑕᐅᕙᒃᑐᓂ  ᐱᑕᖃᕐᕕᐅᕙᖕᓂᖏᓐᓂᒃ  



ᑎᑎᕋᖅᑕᐅᓯᒪᓕᖅᑐᓂᒃ  ᐊᒥᓱᖏᓗᐊᓕᖅᑐᓂᒃ  ᓄᖑᓕᖅᑎᓂᒡᓗᓐᓂᑦ  ᐆᒪᔪᓂᕐᒃ  

ᐱᕈᖅᑐᓂᒡᓗᓐᓃᑦ    ––  ᐅᕝᕙᓗᓐᓃᑦ  ᑎᑎᕋᖅᑕᐅᓯᒪᓂᖏᓐᓂᒃ  ᐱᑕᖃᕈᓐᓃᖅᓯᒪᔪᓂᒃ  

ᐆᒪᔪᐃᑦ  ᐱᕈᖅᑐᓪᓗᓐᓃᑦ    ᐊᒥᓱᕈᖅᓯᐊᕆᔭᐅᓂᖏᓐᓄᑦ  ᖃᓄᐃᓕᐅᕈᑎᒃᓴᐃᑦ  ᐅᖃᖅᓯᒪᒍᑎᒃ  

ᐊᑐᓕᖁᔭᐅᔪᓂᒃ  ᐱᑕᖃᓕᖅᑎᑕᐅᒃᑲᓐᓂᕆᐊᕈᒪᓂᖏᓐᓂᒃ  ᓇᔪᖅᐸᒃᑕᑐᖃᖏᓐᓂᒃ  ᑲᓇᑕᒥ  

ᓄᓇᒥ  ᐃᒪᕐᓂᓗᓐᓃᑦ  ᑲᓇᑕᒥ; 

(a) ᐱᒻᒪᕆᐅᓂᖏᑦ  ᓄᓇᐃᑦ  ᐃᒪᐃᓪᓗᓐᓃᑦ  ᓇᔪᖅᑕᐅᕙᒃᑐᑦ  ᑲᓇᑕᒧᑦ  

ᓄᓇᖁᑎᒋᔭᐅᓂᖏᓃᑉᐸᑦ,  ᑲᓇᑕᒥᐅᑕᑐᐊᓄᓪᓗ  ᐊᑐᖅᑕᐅᔪᓐᓇᕐᓂᖏᓐᓂᒃ  

ᓄᓇᖁᑎᒋᔭᐅᔪᓄᑦ  ᐅᕝᕙᓗᓐᓃᑦ  ᐊᑕᒍᑎᒃ  ᓄᓇᕐᔪᐊᖓᓄᑦ  ᑲᓇᑕᐅᖃᑕᐅᓂᐅᔫᑉ  

ᓄᓇᐅᑉ;   

(b) ᐆᒪᔪᐃᑦ  ᐱᕈᖅᑐᓪᓗᓐᓂᑦ  ᐃᒪᕐᒥᐅᑕᐅᒍᑎᒃ;  ᐅᕝᕙᓗᓐᓃᑦ   

(c) ᐆᒪᔪᐃᑦ  ᑕᐃᔭᐅᓂᖏᑦ  ᐆᒪᔫᕕᑦ  ᐃᓚᒋᔭᐅᔪᑦ  ᑎᖕᒥᐊᕐᓄᑦ  ᑎᑭᖃᑦᑕᖅᑐᑦ  ᐅᑎᖅᐸᒃᑐᑦ  

ᓴᐳᓐᓂᐊᖅᑕᐅᓯᒪᓪᓗᑎᒃ  ᑎᖕᒥᐊᑦ  ᑎᑭᑉᐸᒃᑐᑦ  ᑲᑎᒻᒪᐅᑕᐅᓂᖏᓐᓄᑦ  ᒪᓕᒐᕐᓄᑦ,  1994-

ᒥ.   

 

ᐱᒻᒪᕆᐅᓂᖏᑦ  ᓄᓇᐃᑦ  ᓇᔪᖅᑕᕙᒃᑐᑦ  ᐃᓕᑕᕆᔭᐅᓯᒪᓕᕐᒪᑕ  ᐆᒪᔪᕐᓄᑦ  ᑎᑎᕋᖅᑕᐅᓯᒪᓕᖅᑐᓂ  

ᐅᓗᕆᐊᓇᖅᑐᒥᓕᕐᓂᖏᓐᓄᑦ  ᐱᑕᖃᕐᓂᖏᓐᓂᒃ  ᐅᕝᕙᓗᓐᓃᑦ  ᓄᖑᓕᖅᑐᓂᒃ  ᐅᕝᕙᓗᓐᓃᑦ  ᓄᖑᓯᒪᓕᖅᑐᓂ  

ᐆᒪᔪᐃᑦ,  ᐊᒥᓱᕈᖅᓯᐊᕆᔭᐅᓂᖏᓐᓄᑦ  ᖃᓄᐃᓕᐅᕈᑎᒃᓴᓂᒃ  ᐊᑐᓕᖁᔭᐅᓯᒪᓕᖅᑎᓪᓗᒋᑦ  

ᐊᒥᓱᕈᖅᓯᐊᕆᔭᐅᒃᑲᓐᓂᕈᓚᓂᖏᓐᓄᑦ)  ᓴᐳᓐᓂᐊᖅᑕᐅᓯᒪᑦᑎᐊᕆᐊᖃᕐᒪᑕ  ᓱᕋᖅᑎᖅᑕᐅᓯᒪᔪᓐᓇᕐᓂᖏᓐᓂᒃ  

ᑲᓇᑕᐅᑉ  ᓄᓇᖁᑎᖏᑦ,  ᐊᑐᖅᑕᐅᔪᓐᓇᖅᑎᑕᐅᓯᒪᔪᓂ  ᒪᓕᒐᖅᑎᒍᑦ  ᑭᒡᓕᖃᕐᓂᖏᓐᓄᑦ  ᑲᓇᑕᒥᐅᑕᓄᑦ  

ᐅᕝᕙᓗᓐᓃᑦ  ᐊᑕᔪᓂ  ᑲᓇᑕᐅᑉ  ᓄᓇᖁᑎᐊᓗᐊᓄᑦ.  ᑕᐃᓐᓇ  ᒥᓂᔅᑕᐅᔪᖅ  ᐃᓗᐊᓂ  180  ᐅᓪᓗᓂᒃ,  

ᐃᓕᑕᕆᔭᐅᓚᐅᕐᓂᖏᓐᓂᒃ  ᐱᒋᐊᕐᕕᖃᕐᓗᓂ  ᐱᒻᒪᕆᐅᓂᖏᓐᓂᒃ  ᓄᓇᐃᑦ  ᓇᔪᖅᑕᕙᒃᑐᓂᒃ  

ᐊᒥᓱᕈᖅᓯᐊᕆᔭᐅᔪᒪᓂᖏᓐᓄᑦ  ᖃᓄᐃᓕᐅᕈᑎᒃᓴᐅᓕᖅᑐᓂ  ᐅᕝᕙᓗᓐᓃᑦ  ᖃᓄᐃᓕᐅᕈᑎᒃᓴᐅᓂᐊᖅᑐᓄᑦ  

ᐸᕐᓇᐅᑎᖃᓕᖅᑐᓂᒃ,  ᑐᑭᓕᐅᕆᐊᖃᕐᓂᐊᖅᑐᖅ  ᑕᐃᒃᑯᐊ  ᐱᑕᖃᕆᐊᖃᒻᒪᕆᒃᑐᑦ  ᓇᔪᖅᑕᕙᖕᓂᖏᑦ  

ᒪᓕᒐᖅᑎᒍᑦ  ᓴᐳᓐᓂᐊᖅᑕᐅᓯᒪᓂᐊᕐᒪᖕᒪᖔᑕ  ᐃᓗᓕᖏᓐᓄᑦ  ᒪᓕᒐᐃᑦ  ᐆᒪᔪᐃᑦ  ᐊᒥᓲᖏᓗᐊᓕᕐᓂᖏᓐᓄᑦ  

ᒪᓕᒐᕐᓄᑦ  ᐊᓯᐊᒍᓪᓗᓐᓃᑦ  ᒪᓕᒐᖅᑎᒍᑦ  ᑲᓇᑕᒥ  ᒪᓕᒐᓕᐅᕐᕕᖕᒥᖔᖅᑐᓂᒃ,  ᐃᓚᖃᕈᓐᓇᖅᑐᓂᒃ  

ᐊᖏᕈᑎᓂᒃ  ᓴᕿᑎᑕᐅᓯᒪᓂᒃ  ᒪᓕᑕᐅᓗᑎᒃ  ᐃᓗᓕᖏᑦ  11-ᖓᓃᑦᑐᑦ  ᐆᒪᔪᐃᑦ  ᐱᑕᖃᕈᓃᓕᕐᓂᖏᓐᓄᑦ  

ᒪᓕᒐᕐᓂ.  ᑲᒪᔨᐅᑎᑕᐅᔪᖅ  ᒥᓂᔅᑕᐅᔪᖅ    ᐃᓱᒪᓕᐅᖅᓯᒪᓕᕈᓂ  ᑕᐃᒃᑯᐊ  ᐱᑕᖃᕆᐊᖃᒻᒪᕆᖕᓂᖏᑦ  

ᓇᔪᖅᑕᕙᒃᑐᑦ  ᓴᐳᓐᓂᐊᖅᑕᐅᓯᒪᑦᑎᐊᕐᓂᖏᓐᓂᒃ  ᒪᓕᒐᖅᑎᒍᑦ,  ᐃᓱᒪᒃᓴᖅᓯᐅᕈᑎᖃᕆᐊᖃᕆᕗᖅ  

ᒪᓕᒃᑕᐅᑎᑎᓂᐊᕐᒪᖔᑕ  ᖃᓄᐃᓕᐅᕈᑎᒋᒋᐊᕐᓂᐊᕐᒪᖔᒋᓪᓗ,  ᓲᕐᓗ  ᑕᐃᒃᑯᓂᖓ  ᒪᓕᒐᔭᖅᑐᓂᒃ  

ᐅᖃᐅᓯᐅᓯᒪᓂᖏᓐᓂᒃ  ᐊᒥᓱᕈᖅᓯᐊᕆᔭᐅᓂᖏᓐᓄᑦ  ᖃᓄᐃᓕᐅᕈᑎᒃᓴᓂᒃ  ᐅᕝᕙᓗᓐᓃᑦ  

ᖃᓄᐃᓕᐅᕈᑕᐅᓂᐊᖅᑐᓄᑦ  ᐸᕐᓇᐅᑎᓕᐊᖑᔪᓂ,  ᓱᕈᖅᑎᕆᔪᖃᑐᐃᓐᓇᕆᐊᖃᕐᓂᖏᓐᓂᒃ  

ᐱᑕᖃᕆᐊᖃᒻᒪᕆᖕᓂᖏᓐᓂᒃ  ᓇᔪᖅᑕᐅᕙᒃᑐᓂᒃ  ᓄᓇᓂᒃ.   

 

ᑕᐃᒪᐃᓛᒃ,  ᑐᑭᓯᓂᐊᕐᕕᖃᓚᐅᕐᓗᓂ  ᑲᓇᑕᒥ  ᒥᓂᔅᑕᐅᖓᑦ  ᓴᖏᓂᖃᖅᑎᑕᐅᔪᖅ  ᓄᓇᒥᒃ  

ᐱᑕᖃᕆᐊᖃᕐᓂᖏᓐᓂᒃ  ᓄᓇᓂᒃ  ᓇᔪᖅᑕᐅᕙᒃᑐᓂᒃ,  ᒥᓂᔅᑕᐅᔪᖅ  ᑐᑭᓯᓯᒪᔭᕆᐊᖃᕐᓂᐊᖅᑐᖅ  ᑕᐃᒃᑯᐊ  

ᓴᐳᓐᓂᐊᖅᑕᐅᓯᒪᑦᑎᐊᕈᓐᓇᕐᓂᖏᓐᓂᒃ,  ᑕᐃᓐᓇᓗ  ᐅᓂᒃᑳᕆᐊᖃᖅᓱᓂ  ᖃᓄᖅ  ᐱᒻᒪᕆᐅᓂᖏᑦ  

ᓇᔪᖅᑕᐅᕙᒃᑐᑦ  ᓄᓇᐃᑦ  ᒪᓕᒐᖅᑎᒍᑦ  ᓴᐳᓐᓂᐊᖅᑕᐅᓯᒪᖕᒪᖔᑕ  ᑕᐃᒃᑯᑎᒎᓇ  ᓴᕿᑎᑕᐅᕕᖏᓐᓂ  

ᐆᒪᔪᐃᑦ  ᐊᒥᓲᖏᓗᐊᓕᕐᓂᖏᓐᓄᑦ  ᑎᑎᖃᖁᑎᖃᕐᕕᐅᔪᓂ  ᐃᓄᓕᒫᖅᓯᐅᑎᓂᒃ.  ᓴᐳᓐᓂᐊᖅᑕᐅᓯᒪᔾᔪᑎᒃᓴᓂᒃ  

ᐱᑕᖃᖏᑉᐸᑦ,  ᒥᓂᔅᑕᐅᔪᖅ  ᐊᑐᓕᖁᔭᓕᐅᕆᐊᖃᖅᐳᖅ  ᒥᓂᔅᑕᓕᒫᑦ  ᑲᑎᒪᔨᕐᔪᐊᖏᓐᓄᑦ,  

ᓴᐳᓐᓂᐊᖅᑕᐅᓯᒪᖁᓗᒋᑦ  ᐊᖏᕈᑎᓕᐅᖁᓗᒋᑦ  (ᒪᓕᒃᑕᐅᓗᑎᒃ  ᐃᓗᓕᖏᑦ  11-ᒥᑦᑐᑦ  ᒪᓕᒐᕐᓂᒃ)  

ᓇᓪᓕᐊᖕᓂᑐᐃᓐᓇᖅ  ᒐᕙᒪᒃᑯᓐᓄᑦ  ᑲᓇᑕᒥ,  ᑎᒥᖁᑎᖏᓐᓄᑦ,  ᐃᓄᖕᓄᓪᓗᓐᓃᑦ  ᑎᓕᔭᐅᓯᒪᔾᔪᑎᑎᒍᑦ  

ᐊᑐᖅᑕᐅᓗᑎᒃ  ᒪᓕᒐᐃᑦ  ᐃᓗᓕᖏᑦ  58(4)  ᐊᒻᒪᓗ  (5)-ᒦᑦᑐᑦ  ᐆᒃᑐᕈᓐᓇᐅᑏᑦ  ᐊᔪᕐᓇᖅᑎᑦᑎᔪᒪᓂᖅ  

ᓱᕋᑦᑎᖅᑕᐅᔪᓐᓇᕐᓂᖏᓐᓂᒃ  ᐱᒻᒪᕆᐅᔪᑦ  ᓇᔪᖅᑕᐅᕙᒃᑐᑦ  ᓄᓇᐃᑦ,  ᐅᕝᕙᓗᓐᓃᑦ  ᐊᑐᓕᖁᔭᓕᐅᕐᓗᓂ  

ᒪᓕᒐᓪᓗᑐᖅᑎᒍᑦ,  ᓈᓴᐅᑎᓕᖕᒥᒃ  59-ᒥᑦᑐᓂᒃ.   

 



ᓴᐳᓐᓂᐊᖅᑕᐅᓂᖏᓐᓄᑦ  ᖃᓄᐃᓕᐅᕆᐊᕈᑎᒃᓴᐃᑦ  ᐊᑖᒍᑦ  ᒪᓕᒐᐃᑦ  ᐊᑐᖅᑕᐅᖃᑦᑕᖅᐳᑦ  

ᐊᔾᔨᒌᖏᑦᑑᑎᐅᔪᓂᒃ  ᐱᒻᒪᕆᐅᓂᖏᓐᓄᑦ  ᓇᔪᖅᑕᕙᒃᑐᑦ,  ᑕᐃᒃᑯᓇᓂ  ᑲᓇᑕᓕᒫᒥ  ᒪᓕᒐᕐᕕᐅᔪᓂ,  

ᑕᕆᐅᕐᒥᐅᑕᐃᓪᓗᓐᓃᑦ  ᓴᐳᓐᓂᐊᖅᑕᐅᓯᒪᕕᖏᓐᓂ,  ᑎᖕᒥᐊᖃᕐᕕᐅᔪᓂᓗᓐᓃᑦ  ᐅᕝᕙᓗᓐᓃᑦ  

ᐆᒪᔪᖃᕐᕕᐅᑎᑕᐅᔪᓂ,  ᐊᓯᖏᓐᓂᒃ  ᑲᓇᑕᒧᑦ  ᓄᓇᖁᑎᒋᔭᐅᔪᓂᒃ.    ᒥᓂᔅᑕᐅᔪᖅ  ᐊᓱᐃᓛᒃ,  ᑕᐃᒪ,  

ᐃᓗᐊᓂ  90  ᐅᓪᓗᐃᑦ  ᐃᓕᑕᕆᔭᐅᓯᒪᓕᖅᑎᓪᓗᒋᑦ  ᐱᑕᖃᕆᐊᖃᒻᒪᕆᒃᑐᑦ  ᓇᔪᖅᑕᐅᕙᒃᑐᑦ  ᓄᓇᐃᑦ,  

ᐊᒥᓱᕈᖅᓯᐊᕆᔭᐅᓂᖏᓐᓄᑦ  ᖃᓄᐃᓕᐅᕈᑎᒃᓴᓂᒃ  ᐅᕝᕙᓗᓐᓃᑦ  ᖃᓄᐃᓕᐅᕈᑎᒃᓴᓄᑦ  ᐸᕐᓇᐅᑎᓕᐊᓗᓂ,  

ᓴᕿᑎᑦᑎᓯᒪᔭᕆᐊᖃᕐᓂᐊᖅᐳᖅ  ᐅᓂᒃᑳᖅᑐᓂᒃ  ᖃᓄᐃᑦᑑᓂᖏᓐᓂᒃ  ᐱᒻᒪᕆᐅᔪᑦ  ᓇᔪᖅᑕᕙᒃᑐᑦ  ᓄᓇᐃᑦ  

ᐃᓗᐊᓃᓐᓂᖏᓐᓂᒃ  ᒥᖑᐃᖅᓯᕐᕖᑦ,  ᐆᒪᔪᖃᕐᕕᐅᔪᓂᓗᓐᓃᑦ  ᑎᖕᒥᐊᖃᕐᕕᐅᔪᓂᓗᓐᓃᑦ,  ᐅᖃᓕᒫᒐᖏᓐᓂᒃ  

Canada  Gazette-ᒥᒃ  ᑲᓇᑕᒥ  ᒪᓕᒐᓕᐊᖑᔪᓂᒃ  ᑎᑎᕋᕐᕕᖏᓐᓂ.  ᓴᐳᓐᓂᐊᖅᑕᐅᓯᒪᒋᐊᕐᓂᐊᕐᒪᑕ  90  

ᐅᓪᓗᐃᑦ  ᓈᓚᐅᕐᓗᑎᒃ  ᑭᖑᓂᐊᒍᑦ  ᓴᕿᑎᑕᓚᐅᖅᑎᓪᓗᒋᑦ  ᐃᓄᓕᒫᖅᓯᐅᑎᓄᑦ.   

 

ᓄᓇᕗᒻᒥ  ᓄᓇᑖᕈᑎᓄᑦ  ᐊᖏᕈᑏᑦ  (ᐃᓗᓕᖏᑦ  5.2.34-ᒥ)  ᐅᖃᖅᓯᒪᕗᑦ:  ᓄᓇᕗᒻᒥ  ᐆᒪᔪᓕᕆᔨᕐᔪᐸᒃᑯᑦ  

ᐃᒪᐃᓕᐅᖅᐸᖕᓂᐊᖅᑐᑦ...ᐊᖏᖅᑲᑦᑕᕐᓗᑎᒃ  ᐸᕐᓇᐅᑎᓂᒃ  ᐊᐅᓚᑦᑎᔾᔪᑎᒃᓴᖏᓐᓂᒃ  ᐊᒻᒪᓗ  

ᓴᐳᓐᓂᐊᖅᑕᐅᔾᔪᑎᒃᓴᖏᓐᓂᒃ  ᐃᓚᖏᑦ  ᑕᐃᔭᐅᓯᒪᔪᑦ  ᐆᒪᔪᕐᓄᑦ  ᓄᓇᐃᑦ  ᓇᔪᖅᑕᐅᕙᒃᑐᑦ,  

ᐱᖃᓯᐅᔾᔭᐅᓪᓗᑎᒃ  ᐃᓗᐊᓃᑦᑐᓂᒃ  ᓴᐳᓐᓂᐊᖅᑕᐅᓯᒪᕕᐅᑎᑕᐅᔪᓂᒃ,  ᓄᓇᕗᒻᒥ  ᒥᖑᐃᖅᓯᕐᕕᐅᑎᑕᐅᔪᓂ  

ᐊᒻᒪᓗ  ᑲᓇᑕᓕᒫᒥ  ᒥᖑᐃᖅᓯᕐᕕᐅᑎᑕᐅᔪᓂ.”   

 

ᐱᑕᖃᕆᐊᖃᒻᒪᕆᖕᓂᑦ  ᓇᔪᖅᐸᒃᑕᖏᑦ  ᓄᓇᐃᑦ  ᓇᐅᔮᕚᑦ 

 

ᐱᑕᖃᕆᐊᖃᒻᒪᕆᒃᑐᓄᑦ  ᓇᔪᖅᐸᒃᑕᖏᑦ  ᓄᓇᐃᑦ  ᓇᐅᔭᕚᑦ  ᐃᓕᑕᕆᔭᐅᓚᐅᖅᑐᑦ  

ᐊᒥᓱᕈᖅᓯᐊᕆᔭᐅᓂᖏᓐᓂ,  ᑐᖓᕕᐅᓪᓗᑎᒃ  ᒪᑯᐊ  ᓱᑕᐃᔭᖅᑕᐅᓯᒪᓂᖏᑦ:   

 

- ᓇᔪᖅᑕᐅᕙᖕᓂᖏᑦ  ᐊᑕᐅᓯᕐᒥᒡᓗᓐᓃᑦ  ᑕᑯᔭᐅᔪᖃᖅᓯᒪᓗᓂ  ᓇᐅᔭᕚᕐᒥᒃ  ᒪᓐᓂᖃᖅᑐᒥᒃ  ᑕᐃᒪᖓᑦ  

2002-2009  ᐊᕐᕋᒍᓂᒃ  (ᐊᑕᐅᓯᐅᒐᓗᐊᕈᓂ  ᒪᕐᕈᓗᑎᒃ  ᑭᓯᐊᓂ  ᒪᓐᓂᒃᑕᖃᕈᓐᓇᕐᒪᑦ).  ᓇᐅᔭᕚᑦ  

ᐊᑐᕈᓐᓇᕐᒪᑕ  ᑕᐃᒃᑯᓂᖓ  ᒪᓂᖃᕐᕕᒋᔭᒥᓂᒃ  ᐊᑕᐅᓯᕐᒥᒃ  ᐊᕐᕋᒍᒥᒃ,  ᐊᒻᒪᓗ  ᐊᓯᐊᓄᑦ  

ᓅᓕᕐᒥᓗᑎᒃ  ᓄᑖᒥᒃ  ᐊᕐᕋᖑᒥ,  ᐅᑎᕐᕕᒋᓕᕐᒥᓗᒍᓗ  ᑕᐃᓐᓇᓴᐃᓐᓇᖅᑐᖃᖅ  ᓯᕗᓂᐊᒍᑦ  

ᓇᔪᓚᐅᖅᑕᓂ,  ᑕᐃᒪᐃᓂᖏᓐᓄᑦ  ᒫᓐᓇᓵᖅ  ᓇᔪᖅᑕᐅᓯᒪᔪᑦ  ᐃᓱᒪᒋᔭᐅᖃᓯᐅᔾᔭᐅᓂᐊᖅᐳᑦ  

ᐱᒻᒪᕆᐅᓂᕐᒥᒃ  ᓇᔪᖅᑕᐅᕙᖕᓂᕐᒥᒃ.   

 

ᐊᑐᓂ  ᐃᓂᖏᓐᓂ  ᓇᓗᓇᐃᖅᑕᐅᔪᓂ  ᖁᓛᓃᑦᑐᑦ  ᒪᓕᒐᒃᓴᐃᑦ  ᒪᓕᒃᑕᐅᓂᖏᓐᓂ,  ᐊᕙᑎᖓᓐᓂᒃ  2  

ᑭᓚᒥᑕᓂᒃ  ᐊᖕᒪᓗᖅᑐᒥᒃ  ᐊᕙᑎᖃᕐᓂᐊᖅᑐᑦ  ᐊᑐᖅᑕᐅᓯᒪᓂᖏᓐᓂᒃ  ᐱᒻᒪᕆᐅᓂᕋᖅᑕᐅᔪᓂᒃ  ᓄᓇᓂᒃ  

ᓇᔪᖅᑕᐅᕙᒃᑐᓂᒃ.  ᐊᒥᓱᕈᖅᓯᐊᕆᔭᐅᓂᖏᓐᓄᑦ  ᖃᓄᐃᓕᐅᕈᑎᒃᓴᐃᑦ  ᐅᖃᐅᓯᖃᕐᒪᑕ  ᑕᐃᔅᓱᒪᓂ  ᓯᕗᓂᐊᒍᑦ  

ᖃᐅᔨᓴᖅᑕᐅᖃᑦᑕᖅᓯᒪᓂᖏᓐᓂᒃ  ᐃᓱᒪᓇᕐᒪᑕ  ᐸᒡᕕᓴᖅᑕᐅᖃᑦᑕᕆᐊᖃᖏᓐᓂᖏᑦ  ᐊᕙᓗᖃᖅᑐᒥᒃ  2  

ᑭᓛᒥᑕᓂᒃ  ᕿᑎᐊᓂᒃ  ᓇᔪᖅᐸᒃᑕᖏᓐᓂᒃ,  ᐊᒃᑐᖅᑕᐅᓯᒪᔪᓐᓇᕐᒪᑕ  ᐊᔪᖏᓐᓂᖏᓐᓄᑦ  ᓇᐅᔭᕚᑦ  

ᐊᑐᕈᓐᓇᕐᓂᖏᓐᓂᒃ  ᒪᓐᓂᖃᕐᕕᒃᓴᒥᓄᑦ.  ᐱᒻᒪᕆᐅᓂᖏᑦ  ᓇᔪᖅᑕᐅᕙᒃᑐᑦ  ᓄᓇᐃᑦ  ᓇᐅᔭᕚᕐᓄᑦ  

ᐃᓕᑕᕆᔭᐅᓯᒪᓕᖅᑐᑦ  ᐃᓂᖃᕐᓂᖏᓐᓂᒃ  39-ᖑᔪᓂᒃ  ᑲᓇᑕᐅᑉ  ᖁᑦᑎᒃᑐᕐᒥᐅᑕᐅᓂᖏᓐᓂᒃ.  (ᑕᑯᑎᑦᑎᔾᔪᑦ  

1).  ᐊᓯᒃᑲᓐᓂᖏᑦ  ᐱᒻᒪᕆᐅᔪᑦ  ᓇᔪᖅᑕᐅᕙᒃᑐᑦᑕᐅᖅ  ᐃᓕᑕᕆᔭᐅᕙᓪᓕᐊᓂᐊᕐᒥᔪᑦ  ᖃᓄᐃᓕᐅᕈᑎᒃᓴᓄᑦ  

ᐸᕐᓇᐅᑎᓕᖓᓂᒃ  ᖃᐅᔨᒋᐊᖅᑕᐅᑦᑎᐊᓚᐅᕐᓗᑎᒃ  ᐱᑕᖃᕐᓂᖏᑦ  ᐱᒻᒪᕆᐅᓂᖏᑦ  ᓇᔪᖅᑕᐅᕙᒃᑐᑦ,  

ᐃᓚᖃᕐᓂᐊᕐᒥᔪᓂᒃ  ᐅᑭᐅᖅᑕᖅᑐ  ᓇᔪᖅᐸᒃᑕᖏᓐᓂᒃ  ᑲᓇᑕᒥᑐᖃᖅᐸᑦ.   

INUKTITUT 

Legend ᐅᓂᒃᑳᕈᑎᖏᑦ 

Ivory  Gull  Critical  Habitat  

Locations 

ᓇᐅᔭᕚᖃᕐᕕᖏᑦ  ᐱᒻᒪᕆᐅᔪᑦ  

ᓇᔪᖅᑕᐅᕙᒃᑐᑦ  ᐃᓂᖏᑦ 



Communities ᓄᓇᓖᑦ 

Protected  Areas ᓴᐳᓐᓂᐊᖅᑕᐅᓯᒪᔪᑦ 

Migratory  Bird  Sanctuary ᑎᖕᒥᐊᖃᕐᕖᑦ 

National  Park ᑲᓇᑕᓕᒫᒥ  ᒥᖑᐃᖅᓯᕐᕖᑦ 

National  Wildlife  Areas ᑲᓇᑕᓕᒫᒧᑦ  ᐆᒪᔪᖃᕐᕕᐅᑎᑕᐅᔪᑦ 

Inuit  Owned  Lands  (IOL) ᐃᓄᖕᓄᑦ  ᐱᖁᑎᒋᔭᐅᔪᑦ  ᓄᓇᐃᑦ 

  

Eureka ᔪᕇᑲᒥ 

International  Boundary ᓄᓇᕐᔪᐊᖃᖃᑕᐅᔪᓄᑦ  ᑭᒡᓕᕆᔭᐅᓂᖅ 

Nirjutiqavvik  National  Wildlife  Area ᓂᕐᔪᑎᖃᕐᕕᒃ  ᑲᓇᑕᓕᒫᒥ  

ᐆᒪᔪᖃᕐᕕᐅᑎᑕᐅᔪᖅ   

Grise  Fiord ᐊᐅᓱᐃᑦᑐᖅ 

Seymour  Island  Migratory  Bird  

Sanctuary 

ᓰᒧᐊᑉ  ᕿᑭᖅᑕᖓᓂ  ᑎᖕᒥᐊᖃᕐᕕᒃ 

Polar  Bear  Pass  National  Wildlife  

Area 

ᑐᒃᑐᓯᐅᕐᕕᐅᑉ  ᓇᖅᓴᖓᓂ  ᑲᓇᑕᓕᒫᒧᑦ  

ᐆᒪᔪᖃᕐᕕᒃ 

Resolute  Bay ᖃᐅᓱᐃᑐᖅ 

Prince  Leopold  Island  Migratory  

Bird  Sanctuary 

ᐊᒃᐸᖕᒥ  ᑎᖕᒥᐊᖃᕐᕕᒃ 

Sirmilik  National  Park ᓯᕐᒥᓕᒃ  ᑲᓇᑕᓕᒫᒥ  ᒥᖑᐃᖅᓯᕐᕕᒃ 

Arctic  Bay  ᐃᒃᐱᐊᕐᔪᒃ 

0  /  25  /  50  /  100  KM 0  /  25  /  50  /  100  ᑭᓛᒥᑕᐃᑦ 

 

ᑕᑯᑎᑦᑎᔾᔪᑦ  1.    ᓇᓂ  ᐱᑕᖃᓲᖑᓂᖏᑦ  ᓇᐅᔭᕚᑦ  ᐱᑕᖃᕆᐊᖃᒻᒪᕆᒃᑐᓂ  ᓇᔪᖅᐸᒃᑕᖏᑦ  ᓄᓇᕗᒻᒥ.  

ᐊᓯᒃᑲᓐᓂᖏᑦ  ᓇᔪᖅᐸᖕᒥᔭᖏᑦ  ᐃᓕᑕᕆᐅᔭᐅᓯᒪᓕᕐᒥᔪᑦ  ᑕᐃᒪᖓᑦ  ᑎᑎᕋᖅᑕᐅᓚᐅᖅᑎᓪᓗᒋᑦ  

ᐊᒥᓱᕈᖅᓯᐊᕆᔭᐅᓂᖏᓐᓄᑦ  ᖃᓄᐃᓕᐅᕈᑎᒃᓴᐃᑦ.  ᑕᐃᒃᑯᐊ  ᐃᓂᖏᑦ  ᓇᓃᓂᖏᓪᓗ  

ᐃᓕᑕᕆᔭᐅᓯᒪᓂᐊᕆᕗᑦ  ᖃᓄᐃᓕᐅᕈᑎᒃᓴᓂᒃ  ᐸᕐᓇᐅᑎᓕᐊᓂ.   

 

ᓱᕋᑦᑎᖅᑕᐅᔪᓐᓇᕐᓂᖏᓐᓂᒃ  ᐱᒻᒪᕆᐅᓂᖏᑦ  ᓇᔪᖅᑕᐅᕙᒃᑐᑦ  ᐊᔾᔨᒌᖏᑦᑑᑎᐅᔪᓂᒃ  ᑐᑭᖃᖅᑎᑕᐅᓲᖑᕗᑦ  

ᐊᔾᔨᒌᖏᑦᑑᑎᐅᔪᓄᑦ  ᐆᒪᔪᕐᓄᑦ  ᐱᕈᖅᑐᓄᓪᓗᓐᓃᑦ  ᓴᐳᓐᓂᐊᖅᑕᐅᓂᐊᖅᑐᓄᑦ.    ᑕᒪᐃᓐᓂ,  

ᓱᕋᖅᑎᖅᑕᐅᓯᒪᔪᖃᕋᔭᖅᐳᖅ  ᐃᓚᖓ  ᐱᒻᒪᕆᐅᓂᖅ  ᓄᓇ  ᓇᔪᖅᑕᕙᒃᑐᖅ  ᐱᐅᔪᓐᓃᖅᑎᑕᐅᓐᓂᕈᓂ,  

ᑕᐃᒪᐃᓐᖏᓐᓇᕐᓂᐊᓕᖅᑐᒥᒡᓗᓐᓃᑦ  ᕿᓚᐅᒻᒥᐅᔫᒐᓗᐊᕐᒧᓪᓗᓐᓃᑦ,  ᑎᑭᓪᓗᒍ  ᐊᑐᖅᑕᐅᔪᓐᓇᓕᓇᔭᖅᑐᒧᑦ  



ᐆᒪᔪᕐᓄᑦ.    ᓱᕋᑦᑎᖅᑕᐅᓂᕋᖅᑕᐅᔪᓐᓇᖅᐳᑦ  ᐊᑕᐅᓯᖅᑕᐅᓗᓂ  ᐊᒥᓱᐃᖅᑕᖅᑕᐅᓗᓂᓗᓐᓃᑦ  

ᖃᓄᐃᓕᐅᖅᑐᖃᖅᓯᒪᓂᖏᓐᓄᑦ  ᐊᑕᐅᓰᕐᓗᑎᒃ  ᐅᕝᕙᓗᓐᓃᑦ  ᐊᒥᓱᐃᖅᑕᕐᓗᑎᒃ  

ᐊᒃᑐᖅᑕᐅᕙᓪᓕᐊᖃᑦᑕᖅᓯᒪᓂᖏᓐᓂᑦ  ᖃᓄᐃᓕᐅᕐᕕᐅᖃᑦᑕᖅᓯᒪᓂᖏᓐᓂᒃ  ᖃᖓᑐᐃᓐᓇᖅ.   

 

ᓱᕋᑦᑎᖅᑕᐅᓂᖏᑦ  ᓇᐅᔭᕚᓐᓄᑦ  ᐱᒻᒪᕆᐅᔪᖅ  ᓇᔪᖅᑕᐅᕙᖕᓂᖏᑦ  ᓄᓇᐃᑦ  ᐃᓕᑕᕆᔭᐅᓯᒪᔪᑦ  

ᐊᒥᓱᕈᖅᓯᐊᕆᔭᐅᓂᖏᓐᓄᑦ  ᖃᓄᐃᓕᐅᕈᑎᒃᓴᓂᒃ  ᐱᔾᔪᑎᖃᖅᐳᑦ  ᐊᓯᖑᖅᑎᑕᐅᓂᖏᓐᓂᒃ  

ᒪᓐᓂᖃᕐᕕᐅᕙᒃᑐᑦ  ᓄᓕᐊᕐᕕᐅᕙᒃᑐᓄᓪᓗ,  ᐱᐅᖏᑦᑐᒥᒃ  ᐊᓯᔾᔨᖅᓯᔪᓐᓇᖅᑐᓂᒃ  ᑎᒥᖏᓐᓄᑦ,  

ᖃᓄᐃᓕᐅᕈᓯᖏᓐᓄᑦ  ᐊᒻᒪᓗ  ᓄᓇᖏᓐᓄᑦ  ᑕᐃᒫᑎᒋᑦ  ᐆᒪᔪᑦ  ᓇᔪᕈᓐᓇᐃᓕᓯᒪᔭᖏᓐᓄᑦ  

ᐊᑐᖅᑕᐅᔪᓐᓇᐃᓕᔪᓄᓪᓗᓐᓃᑦ.  ᑕᒪᒃᑯᐊ  ᐱᓕᕆᐊᖑᓂᖏᑦ  ᓱᕋᖅᑎᕆᑲᐅᑎᒋᖏᑲᓗᐊᕈᑎᒃ  ᓯᕗᓪᓕᕐᒥ,  

ᖃᖓᐅᓕᖅᐸᑦ  ᐊᓯᖏᓐᓂᒡᓗᓐᓃᑦ  ᐱᓕᕆᐊᖑᖃᑕᔪᓂᒃ  ᓱᕈᖅᑎᕆᕙᓪᓕᐊᔪᓐᓇᕋᔭᕐᒥᔪᓂᒃ.   

 

ᖃᓄᖅ  ᑕᒪᓐᓇ  ᑐᑭᖃᓕᖅᐸ? 

 

ᐆᒪᔪᐃᑦ  ᐅᓗᕆᐊᓇᖅᑐᒦᓕᕈᓐᓇᕐᓂᖏᓐᓄᑦ  ᒪᓕᒐᐃᑦ  ᒪᓕᒐᕆᔭᐅᖕᒪᑕ  ᑕᒪᐃᓐᓄᑦ  ᐊᑐᖃᑦᑕᖅᑐᓄᑦ  

ᓄᓇᕗᒻᒥ,  (ᓈᒻᒪᖏᓕᐅᕈᑕᐅᓕᕐᓂᕈᑎᒃ),  ᓵᓚᒋᔭᐅᔪᓐᓇᖅᐳᑦ  ᓄᓇᕗᒻᒥ  ᓄᓇᑖᕈᑎᓄᑦ  ᐊᖏᕈᑎᓄᑦ,  

ᐃᓗᓕᖃᕐᒪᑕ  ᒪᓕᒐᖏᑦ  ᑕᐃᒃᑯᐊ  ᐱᔪᓐᓇᐅᑎᖃᕐᓂᖏᓐᓂᒃ  ᐃᓄᐃᑦ  ᓄᓇᒦᓃᑦᑐᓐᓇᕐᓂᖏᓐᓄᑦ,  ᓄᓇᒥᓂᒃ  

ᓇᖕᒥᓂᖃᕐᓂᖏᓐᓄᑦ  ᐊᒻᒪᓗ  ᑎᒥᖁᑎᖏᓐᓂᒃ  ᓴᕿᑎᑦᑎᓯᒪᓗᑎᒃ  ᓄᓇᑖᕈᑎᒥᒍᑦ  ᐊᐅᓚᑦᑎᔨᐅᓕᖅᑐᓂᒃ  

ᐆᒪᔪᖁᑎᖏᓐᓂᒃ,  ᓄᓇᐃᑦ  ᐊᑑᑎᒃᓴᖏᓐᓄᑦ  ᐸᕐᓇᐅᑎᓕᕆᓂᕐᒧᑦ  ᐊᒻᒪᓗ  ᐊᒃᑐᖅᑕᐅᔪᓐᓇᕐᓂᖏᓐᓄᑦ  

ᓄᓇᖁᑎᖏᑦ  ᕿᒥᕐᕈᐊᖃᑦᑕᕆᐊᖃᕐᓂᕐᒧᑦ.  ᐃᓚᖏᓐᓂᒃ  ᐊᑐᖏᑦᑐᓐᓇᕋᓗᐊᖅᓱᑎᒃ  (ᑲᓇᑕᒧᑦ  

ᓴᐳᓐᓂᐊᖅᑕᐅᓯᒪᓂᖏᓐᓂᒃ  ᓄᓇᐃᑦ,  ᐃᖃᓇᐃᔭᕐᕕᖓᓐᓄᑦ  ᑲᓇᑕᓕᒫᒥ  ᓴᐳᓐᓂᐊᖅᑎᓄᑦ  ᓄᓇᐃᑦ),  

ᑕᒪᕐᒥᑲᓴᐃᑦ  ᓄᓇᐃᑦ  ᓄᓇᕗᒻᒥ  ᑲᓇᑕᐅᑉ  ᒐᕙᒪᒃᑯᖏᓐᓄᑦ  ᐱᖁᑎᒋᔭᐅᒐᒥᒃ  ᐊᐅᓚᑕᐅᓗᑎᒃ  

ᑲᒪᒋᔭᐅᓲᖑᓪᓗᑎᒡᓗ  ᒥᓂᔅᑕᖓᓄᑦ  ᓄᓇᖃᖄᖅᑐᓕᕆᔨᒃᑯᑦ  ᐊᒻᒪᓗ  ᐅᑭᐅᖅᑕᖅᑐᒥ  ᐱᕙᓪᓕᐊᔪᓕᕆᔨᒃᑯᑦ  

ᑲᓇᑕᒥ  (ᓄᓇᖃᖄᖅᑐᓕᕆᔨᒃᑯᑦ).  ᐊᕙᑎᓕᕆᔨᒃᑯᑦ  ᑲᓇᑕᒥ  ᐱᓕᕆᕙᓪᓕᐊᓕᖅᑐᑦ  ᑐᑭᓕᐅᕈᑕᓂᐊᖅᑐᓂᒃ  

ᓇᓪᓕᐊᖕᓂᒃ  ᒪᓕᒐᓕᕆᔾᔪᑎᒃᓴᓂᒃ  ᐊᑐᕐᓂᐊᕐᒪᖔᑕ  (ᑲᓇᑕᓕᒫᒧᓪᓗᓐᓃᑦ,  ᓄᓇᕗᒻᒥ  ᓄᓇᐃᑦ  

ᐊᑑᑎᒃᓴᖏᓐᓄᑦ  ᐸᕐᓇᐅᑎᑦ)  ᓄᓇᕗᒻᒥ  ᐊᒃᑐᐃᓂᖃᕈᓐᓇᖅᑐᒃᓴᐅᔪᑦ  ᓴᐳᓐᓂᐊᖅᑕᐅᓯᒪᓂᖏᓐᓄᑦ  

ᐱᒻᒪᕆᐅᓂᖏᑦ  ᓇᔪᖅᑕᐅᕙᒃᑐᑦ  ᓄᓇᐃᑦ  ᐆᒪᔪᕐᓄᑦ  ᑲᓇᑕᐅᑉ  ᓄᓇᖁᑎᖏᓐᓃᑦᑐᓂᒃ  ᓄᓇᕗᑦ  ᐃᓗᐊᓂ.  

ᐊᕙᑎᓕᕆᔨᒃᑯᑦ  ᑲᓇᑕᒥ  ᐅᓂᒃᑳᕈᒫᖅᑐᑦ  ᑲᑎᒪᔨᓄᑦ  ᐅᖃᐅᔾᔨᒋᐊᖅᑕᐅᔪᒪᓂᕐᒥᓄᑦ  ᐊᒻᒪᓗ  

ᐊᖏᖅᑕᐅᔪᒪᓂᕐᒥᓄᑦ  ᓇᓕᐊᖕᓂᒃ  ᐊᑐᖁᔨᓂᐊᕐᒪᑕ  ᒪᓕᒐᕐᓂᒃ  ᓴᐳᓐᓂᐊᖅᑕᐅᔾᔪᑎᒃᓴᖏᓐᓄᑦ  ᓇᐅᔭᕚᓄᑦ  

ᐱᒻᒪᕆᐅᔪᑦ  ᓄᓇᐃᑦ  ᓇᔪᖅᑕᐅᕙᖏᓂᑦ  ᓇᓗᓇᐃᖅᑕᐅᓯᒪᓕᖅᐸᑕ.   

 

ᓴᓇᔭᐅᔪᑦ  ᐆᒧᖓ  ᑎᑎᖃᐃᑦ:   

 

ᓖᓴ  ᐱᐅᕆ  Lisa  Pirie                                30  

ᐊᒃᑑᐱᕆ  2013 

ᑲᓇᑕᒥ  ᐆᒪᓕᕆᔨᑦ  ᐱᔨᑦᑎᕋᖅᑎᖏᑦ,  ᐃᖃᓗᐃᑦ 


